
Lagarde ngre alarmin pér varésiné teknologjike: Europa duhet té zhvillojé AI-né e saj

Presidentja e Bankés Qendrore Evropiane, Christine Lagarde, tha se Europa duhet té investojé né zhvillimin e teknologjisé s€ saj té inteligjencés artificiale dhe
té rrisé ndjeshém numrin e gendrave té té dhénave, né ményré gé té shmangé njé varési té rrezikshme nga Shtetet e Bashkuara dhe Kina.

Sipas Lagarde, nése Europa arrin té ndértojé kapacitetet e veta né fushén e |A-sé&, kércénimii njé shképutjeje nga teknologjia e zhvilluar jashté kontinentit do
té humbiste fuqing.

Gjaté njé fjalimi né Vjené, Lagarde solli né vémendje hendekun e madh gé ekziston aktualisht né zhvillimin e késaj teknologjie. Sipas saj, gjaté vitit té kaluar
SHBA prodhoi 59 modele té njohura té |A-sé, ndérsa Kina 35. Né Europé, Franca dhe Mbretéria e Bashkuar prodhuan nga njé model secila.

“Europa pérballet me njé zgjedhje té véshtiré”, tha Lagarde, duke paralajméruar se njé varési e tillé mund té kufizojé aftésiné e kontinentit pér té organizuar
ekonominé né pérputhje me vlerat e veta.

Ajo theksoi se njé ndérprerje e mundshme e aksesit té Europés né teknologjité e |A-sé, apo ndryshimi i kushteve té pérdorimit té tyre, do té kishte pasoja té
menjéhershme dhe té gjera né ekonomi.

Lagarde pérmendi sektoré té shumté ku |A pritet té luajé njé rol gjithnjé e mé t& madh, nga kontrollet kufitare dhe administrimi i taksave, te transporti
hekurudhor, monitorimi i pacientéve né spitale dhe pérpunimi i pagesave bankare.

“Brenda pak vitesh do té jeté kontrolli i mallrave né kufi, vendosja se cilat deklarata tatimore do té auditohen, dérgimi i trenave, mbikéqyrja e pacientéve né
pavione dhe pastrimi i pagesave né banka. Njé térheqgje e aksesit, ose njé ndryshim i kushteve té saj, do té arrinte né ¢do sektor njéherésh,” tha ajo.

